
II - ARABAKO LURRALDE 
HISTORIKOAREN TOKI ADMINISTRAZIOA

GAUBEAKO UDALA

Autokarabanak eta etxebizitza ibilgailuak Gaubean berariaz atondutako aparkalekuan aparkatu 
eta gaua ematea arautzen duen udal ordenantza

Udalbatzak, 2024ko uztailaren 3an egindako bilkura berezian, hasierako onespena eman 
zion Gaubean horretarako jarritako aparkalekuan autokarabanak eta etxebizitza ibilgailuak 
aparkatu eta gaua emateari buruzko udal ordenantzaren aldaketari. Erabakia jendaurrean egon 
zen bitartean haren aurkako erreklamaziorik aurkeztu ez zenez gero, erabaki hori behin betiko 
erabaki bihurtzen da, bat etorriz Toki Ogasunak arautzen dituen uztailaren 19ko 41/1989 Foru 
Arauaren 16.3 artikuluak eta Toki Araubidearen Oinarriak arautzen dituen apirilaren 2ko 7/1985 
Legearen 49.c) artikuluak xedatutakoarekin.

Aipatutako foru arauak 16.4 artikuluan eta Toki Araubidearen Oinarriak arautzen dituen Legeak 
70.2 artikuluan jasotakoa betez, osorik ematen da argitara ordenantzaren testua:

Zioen azalpena

Autokarabanismoak edo turismo ibiltariak hazkunde nabarmena izan du azken urteetan 
Gaubean COVID-19aren pandemiaren ondoren, eta egungo araudi sektorialak ez die egoki 
erantzuten jarduera horrek erabiltzaileei, administrazio publikoei eta, oro har, herritarrei eragiten 
dizkien arazoei, hainbat esparrutan.

Esparru horretan, udalek garrantzi handiko eginkizuna dute; izan ere, lurzoruaren ordena 
eta erabilera finkatzen dituzte, lurzoruaren antolamenduaren arloko legeriek ematen dizkieten 
tresnen bidez. Hala, Gaubean autokarabanentzat eta ibilgailu etxebizitzarako aparkaleku bat 
instalatu denez, Gaubeako Udalak beharrezkotzat jo du jarduera hori arautzea.

Ordenantza hau eman da, alde batetik, apirilaren 2ko 7/1985 Legeak, pertsonek eta ibilgai-
luek hiri barruko bideetan duten antolamenduaren arloan, Toki Araubidearen oinarriak arautzen 
dituenak, 25. artikuluan udalerriei esleitutako eskumenen arabera. Bestetik, 6/2015 Legegintzako 
Errege Dekretuak, urriaren 30ekoak, onetsitako ibilgailu motordunen zirkulazioari eta bide-segur- 
tasunari buruzko legearen testu bateginak, 7. artikuluan ezarritakoaren arabera. Era berean, kon-
tuan hartzen dira Euskal Autonomia Erkidegoan kanpinak eta beste kanpaketa-turismoko mo-
dalitate batzuk antolatzeari buruzko uztailaren 30eko 396/2013 Dekretuaren IV. tituluan jasotako  
zehaztapenak.

Xedapen orokorrak

1. artikulua.- Araudiaren xedea

Ordenantza honek bi xede dauzka: batetik, Gaubean, Uribarri Gaubeako udal pabilioiaren 
ondoan, autokarabanak eta etxebizitza ibilgailuak aparkatzeko berariaz atondutako eremua nola 
erabili behar den arautzea, bertako natur baliabideak eta espazioak babesteko eta pertsonen 
segurtasuna eta aparkaleku publikoak herri bideen erabiltzaile guztien artean modu ekitatiboan 
txandakatzea eta banatzea bermatzeko; bestetik, kanpaldi librearen debekua betearaztea.

2. artikulua.- Ordenantza honen xedeetarako:

— Autokarabana edo ibilgailu etxebizitza: pertsonak garraiatzeko ibilgailu berezia, txasis 
eta motor batetik abiatuta zedula bizigarri bat aplikatu zaiona eta etxebizitza gisa erabiltzeko 
homologatu dena. Gutxieneko ekipamendu hau du: eserlekuak eta mahaia, oheak, sukaldea 
eta armairuak.

— Aparkaleku erreserbatua: iragaitzazko autokarabanentzat eta ibilgailu etxebizitzetarako 
aparkaleku plaza esklusiboak dituen espazioa, barruan pertsonak egon edo ez egon, egunez 
zein gauez, eta leihoak aireztatzeko helburu bakarrarekin ireki ahal izango dira.

— Zerbitzugunea: iragaitzazko autokarabanek eta etxebizitza ibilgailuek sortutako honda-
kinak birziklatzeko soilik egokitutako espazioa, eta bertan ur grisak (xaboitsuak) eta beltzak 
(kumunekoak) husteaz gain eta andelak beteko ahal izango dira ur garbiz.

3. artikulua.- Aparkaleku erreserbatua eta zerbitzugunea erabiltzeko arauak

Autokarabanetarako zerbitzuguneak erabiltzeko, erabilera arau hauek bete beharko dira:

1. Autokarabanak edota etxebizitza ibilgailu homologatuak baino ezin izango dira aparkatu 
autokarabanetarako eremuetan. Horretarako onartutako ibilgailuen fitxa teknikoko zenbakiak 
honako hauek dira:

2448 (etxebizitza furgoia).

3148 (etxebizitza ibilgailu mistoa).

3200 (zehaztu gabeko autokarabana, 3.500 kg-ko edo gutxiagoko BGMkoa).

3248 (etxebizitza autokarabana, 3.500 kg edo gutxiagoko BGMkoa).

3300 (zehaztu gabeko autokarabana, 3.500 kg baino gehiagoko BGMkoa).

3348 (etxebizitza autokarabana, 3.500 kg baino gehiagoko BGMkoa).

2. Aparkatutako ibilgailuek uneoro errespetatu behar dituzte zoruan aparkatzeko marraztu 
diren espazioen mugak. Ezin dute kanpora mahairik, aulkirik, olanarik, eguzkitakorik, estalkirik 
edo bestelakorik atera.

3. Egonaldiaren gehienezko iraupena, plaza hartzen denetik plaza utzi arte, 72 ordu jarraikoa 
izango da aste berean, ibilgailu horientzako aparkalekuen txandaketa eta banaketa behar bezala 
egiten dela bermatzeko. Bakarrik ezinbestekoetan edo beharrizana dagoenean gainditu ahal 
izango da egonaldiaren gehieneko iraupena, alkateak aldez aurretik baimentzen badu.

4. Zerbitzuguneak ur grisak eta beltzak husteko eremu bat du, bai eta edateko uraren har-
tune bat ere. Eremu horiek erabiltzaileen eskura egongo dira, eta erabili ondoren, garbi utziko 
dira. Berariaz debekatuta egongo da eremu horietan edozein ibilgailu aparkatzea eta garbitzea.

5. Erreserbatutako aparkalekuaren eta zerbitzugunearen erabiltzaileek Gaubeako Udalak edo 
Ertzaintzak toki horiek zaindu eta babesteko eta gizalegez jokatzeko ematen dituzten jarraibide 
guztiak bete beharko dituzte. Garrantzi berezia dute zaborren eta hondakinen kudeaketarekin 
lotutako jokabide guztiek.

6. Zaratak direla-eta inguruko bizilagun eta erabiltzaileei eragozpenik ez sortzeko, erreser-
batutako aparkalekuan eta zerbitzugunean autokarabanak sartzeko eta irteteko eta zerbitzuak 
erabiltzeko ordutegia ezarri da, 8:00etatik 23:00etara bitartekoa, eta ordutegi horretatik kanpo 
isiltasuna egongo da.

7. Udalaren instalazioen erabilera eta aprobetxamendu publikoa ahalik eta onenak izan dai-
tezen, erreserbatutako aparkalekuaren eta zerbitzugunearen erabiltzaile guztiek udalari jakinarazi 
beharko dizkiote arazo tekniko, matxura, narriadura, gabezia edo erabilera desegoki guztiak. 
Udalak edozein unetan erabil ditzake aipatutako eremuak beste erabilera batzuetarako. Zerbitzu- 
guneen erabiltzaileek ez dute horren ondoriozko kalte ordainik jasotzeko eskubiderik izango.

8. Erreserbatutako aparkalekuren eta zerbitzugunearen barruan, kategoria guztietako ibil-
gailuen gehieneko abiadura 30 km/h izango da. Ibilgailuek ezin dute zaratarik egin bat-batean 
azeleratuz, eraldatutako ihes hodien bidez edo bestelako inguruabar ez-normalengatik. Gainera, 
ezin dituzte gainditu udal ordenantzek edo aplikatu beharreko legeriak finkatutako zaraten eta 
gas emisioen mugak, egotekotan.

9. Erreserbatutako aparkalekua eta zerbitzugunea erabiltzeko, nahitaezkoa izango da orde-
nantza honen 7. artikuluan arautzen diren tasak ordaintzea.

4. artikulua.- Kanpaldi librearen debekua

Gaubeako udal mugartean kanpaldi librearen debekua urratzen duenari zehapena ezarriko 
zaio, salbu eta aldez aurretik horretarako baimen adierazia lortzen denean.

Ordenantza honen ondorioetarako, kanpaldi libretzat hartuko da:

a) Aterpe mugikorren bat instalatzea (karabana, autokarabana, kanpadenda edo pareko ele-
menturen bat, garraiatzen edo desmuntatzen erraza) kasuan kasuko lege eta erregelamendue-
tan araututako turismoko kanpamentuetatik kanpo. Kanpaldi elementutzat joko dira erraz ga-
rraiatu daitezkeen eta zimendurik ez duten elementuak.

b) Horrez gain, Autokarabana ordenantza honetan ezartzen dena baino luzaroagoan egotea 
aparkalekuan.

c) Gaubeako Udaleko langileen iritziz beste udal ordenantza batzuetan ezartzen denarekin 
bat ez datozen jarduera guztiak.

5. artikulua.- Aparkatzea eta kanpatzea: desberdintasunak

Autokarabana eta antzeko ibilgailuei baimena ematen zaie hiri barruko bideetan geratu eta 
aparkatzeko, baldin eta geratze edo aparkatze hori arriskutsua ez bada, legeak xedatutakoaren 
arabera egiten bada, zirkulaziorako eragozpen edo arriskurik sortzen ez badu eta geratu edo 
aparkatzeko baimendutako tokian adierazi bezala jartzen bada ibilgailua. Jarraian adierazten 
diren kasuetan (argitzeko eta zantzu modura baino ez da aipatzen) ibilgailua geratuta edo par-
katuta dagoela ulertuko da:

a) Ibilgailua, motorra geldituta duela, gurpilen bidez bakarrik egotea zoruarekin kontaktuan 
(ez dira erabiltzen ez hanka egonkortzaileak ez beste edozein tresna, salbu eta zirkulazio erre-
gelamendu orokorrean aurreikusitako euskarriak).

b) Ibilgailuak hartutako azalera itxita dagoenean baino azalera handiagoa ez izatea, hau da, 
elementu proiektagarririk, aulkirik, mahairik eta abarrik zabaldu edo jarri gabe; elementu ho-
riek ibilgailuaren perimetroak mugatutakoa baino azalera handiagoa har dezakete, perimetroa 
ibilgailuaren oinplanoko proiekziotzat hartuta.

c) Ibilgailuak inolako jariakinik (motorraren errekuntzari dagozkionak izan ezik) edo zaratarik 
(adibidez, atsedenaldian elektrizitate sorgailu bat martxan jartzea) ez ateratzea.

Era berean, debekatuta dago udalerri osoan beren trakzio ibilgailuetatik bereizitako karaba-
nak edo atoiak aparkatzea, salbu eta ezinbesteko edo premiazko kasuetan eta alkatearen edo 
haren ordezkariaren aldez aurreko baimena izanez gero.

6. artikulua.- Aparkatuta egoteko denbora

Autokarabanak eta ibilgailu etxebizitzak aparkatuta egoteko gehieneko denbora 72 ordukoa 
izango da, ibilgailua aparkalekuan geratzen denetik aparkalekua utzi arte. Ezinbestekoetan edo 
beharrizana dagoenean bakarrik, eta alkateak aldez aurretik baimentzen badu, gainditu ahal 
izango da egonaldiaren gehieneko iraupena.

Udalak, gainera, ibilgailu horiek bide publikoko eremu mugatuetan aparkatzea mugatu edo 
debekatu ahal izango du, bide segurtasunari edo zirkulazio eta aparkaleku espazioari eragiten 
dioten etxebizitza ibilgailuen baimendutako gehieneko tamainak edo masak eragindako arrazoi 
objektiboengatik.

7. artikulua.- Tarifak

Erreserbatutako aparkalekuan sartzeko eta zerbitzuguneak erabiltzeko prezio publikoa ho-
nako hau izango da:

Erreserbatutako aparkalekuaren tarifa 

Erreserbatutako aparkalekuan sartu aurretik, PVerde orrian erregistratu eta dagokion tasa or-
daindu beharko da. Erreserbatutako aparkalekuan sartzeko prezio publikoa honako hau izango da:

GOI-DENBORALDIA (ASTE SANTUA 
ETA EKAINETIK IRAILERA)

BEHE-DENBORALDIA 
(URTEAREN GAINERAKOA)

5 €/ egun 3 €/ egun

Elektrizitatearen tarifa

1 ordu	 1,00 euro
2 ordu	 2,00 euro
3 ordu	 3,00 euro
4 ordu	 4,00 euro
5 ordu	 5,00 euro
24 ordu	 6,00 euro

Zerbitzugunearen tarifa 

Ur grisak eta beltzak doan hustuko dira.

Edateko ura hartzeko prezio publikoa 1,5 eurokoa izango da betetzen den bakoitzean.

Zehapen araubidea

8. artikulua.- Ez-betetzeak eta ikuskatzeko ahala

Ordenantza honetako edozein artikuluren edo ordenantza garatzeko alkateak ematen dituen 
xedapenen kontra egitea edo horiek ez betetzea arau haustea izango da, eta toki korporazio 
honi dagokio dagozkion ikuskapen eta zehapen funtzioak betetzea.

Gaubeako Udalak ordenantza honetan eta indarreko gainera arautegian ezarrita dagoena 
betetzen dela ikuskatzeko eskumena du.

9. artikulua.- Eskumena eta zehapen prozedura

Zehapen prozedura hasteko eta ebazteko eskumena duen organoa Gaubeako Udaleko alka-
tea edo hark eskuordetzen duen pertsona da.

Zehapen prozedura urriaren 1eko 39/2015 Legean eta Administrazio Publikoen Zehatzeko 
Ahala onesten duen otsailaren 20ko 2/98 Legean aurreikusitakoaren arabera bideratuko da.

La resolución del expediente deberá ser notificada en el plazo máximo de un año contado 
desde que se inició el procedimiento y decidirá todas las cuestiones planteadas por las personas 
interesadas y aquéllas otras derivadas del procedimiento.

Prozedura hasten denetik urtebeteko epean ez bada zehapen ebazpena jakinarazten, proze-
dura iraungi egingo da eta jarduketak artxibatuko dira, interesdunak eskatuta, edo bestela, 
ebazpena emateko eskumena daukan organoak egingo du, ofizioz, salbu eta prozedura eteteko 
arrazoia interesdunei egotzi behar bazaie edo epaile baten jardunaren ondorio bada.

10. artikulua.- Arau hausteak

Ordenantza honetako arau hausteak arinak, larriak eta oso larriak izan daitezke.

Arau honetan araututako arau hauste oso larriak hiru urtera preskribatuko dira, larriak bi 
urtera eta arinak sei hilabetera.

Arau haustea egiten den egunetik hasiko da zenbatzen arau hausteen preskribatze epea. 
Arau hauste jarraituei edo etengabeei dagokienez, jokaera arau hauslea amaitu zenetik aurrera 
hasiko da zenbatzen epea.

10.1. Hauek dira arau hauste arinak:

a) Autokarabanak edo antzeko ibilgailuak aparkatzea ordenantza honen 4. artikuluan xedatu-
takoa urratuz, edo horiek ordenantza honetan ezarritakoaren arabera horretarako gaitutako gu-
neetatik kanpo aparkatzea, betiere arau haustearen ondorioz bide publikoa oztopatzen ez bada.

b) Bide publikoan edo horretarako prestatuta ez dauden guneetan likidoak isurtzea.

c) Autokarabanaren perimetrotik kanpo elementuak kokatzea, hala nola olanak, mahaiak, 
aulkiak, hanka nibelatzaileak, etab.

d) Zaratari buruzko udal ordenantzan edota arloko legerian xedatutakoaren arabera ezarri-
tako ordutegitik kanpo zarata gogaikarriak egitea.

e) Ordenantza honetan xedatutakoaren aurka doan eta larritzat edo oso larritzat jotzen ez 
den beste edozein.

10.2. Arau hauste larriak dira:

a) Autokarabanak edo antzeko ibilgailuak aparkatzea ordenantza honen 4. artikuluan xeda-
tutakoa urratuz, edo horiek ordenantza honetan ezarritakoaren arabera horretarako gaitutako 
guneetatik kanpo aparkatzea, betiere arau haustearen ondorioz bide publikoa oztopatzen bada.

b) Musika ekipamenduek egiten duten zarata kanpoaldera iristea.

c) Likidoak edo hiri hondakin solidoak horretarako adierazitako gunetik kanpo isurtzea, bal-
din eta horien kantitatea, kutsadura edo arriskugarritasuna dela eta ordenantza honetako arau 
hauste arinen b) apartatuan araututako arau hauste arina ez bada.

d) Elektrizitate tasa ordaindu izana ez egiaztatzea.

e) Ibilgailua garbitzea udalerriko edozein tokitan, salbu horretarako baimen egokia duten 
instalazioetan.

f) Hiru arau hauste arin edo gehiago egitea.

10.3. Arau hauste oso larriak dira:

a) Likidoak edo hiri hondakin solidoak nahita isurtzea, horretarako adierazitako tokietatik 
kanpo.

b) Hiri altzariak hondatzea.

c) Ibilgailuen zirkulazioa erabat oztopatzea, hori justifikatzen duen ezinbesteko arrazoirik 
gabe, edo oinezkoen zirkulazio askea oztopatzea.

d) Hiru arau hauste larri edo gehiago egitea.

11. artikulua.- Zehapenak

Honako hauek dira ordenantza hau urratuz egindako arau hausteen zehapenak:

a) Arau hauste arinengatik 100,00 euroko isuna ezarriko da.

b) Arau hauste larriengatik 300,00 euroko isuna ezarriko da edota, hala badagokio, ibilgailu 
horiek aparkatzeko gaitutako aparkalekutik kanporatuko dira.

c) Arau hauste oso larriengatik 600,00 euroko isuna ezarriko da edota, hala badagokio, 
ibilgailu horiek aparkatzeko gaitutako aparkalekutik kanporatuko dira.

Ordenantza hau urratzeagatik egindako arau hauste oso larriengatik ezarritako zehapenak 
hiru urtera preskribatuko dira, arau hauste larriengatik ezarritakoak bi urtera, eta arau hauste 
arinengatik ezarritakoak urtebetera, guztiak ere zehapen ebazpena irmoa denetik aurrera.

12. artikulua.- Zehapenen mailaketa

Zehapenak honako irizpide hauen arabera mailakatuko dira:

a) Nahita egin den edo behin eta berriz egin den.

b) Zer-nolako kalteak eragin diren.

c) Mota bereko arau hauste bat baino gehiago egin den.

d) Ibilgailuen eta pertsonen trafikoa edo zirkulazioa oztopatu den.

Isun zehapenak ezartzean, kontuan hartuko da, nolanahi ere, arau haustea egitea ez izatea 
onuragarriagoa arau hauslearentzat urratutako arauak betetzea baino.

13. artikulua.- Kautelazko neurriak

Indarrean dagoen zirkulazioko udal ordenantzan aipatzen diren kasuetan arau haustea egiten 
duen ibilgailua ibilgetuko da, edo bide publikotik atera.

Arau hauste baten ondoren arau hausleak ez badu frogatzen espainiar lurraldean non daukan 
ohiko bizilekua, isunaren zenbatekoa behin-behinean finkatuko du salatzaileak. Zenbateko hori 
ez bada ordaintzen edo haren ordainketa ez bada bermatzen zuzenbideak onartzen duen mo-
duetako edozeinetan, ibilgailua ibilgetuko da.

14. artikulua.- Erantzukizuna

Gaubeako aparkaleku erreserbatua eta zerbitzugunea ez dira zaintzapeko eremu bat, eta, 
beraz, udalak ez du bere gain hartuko lapurreten, kalteen edo antzekoen ondorioz ibilgailuetan 
sor daitezkeen kalteen erantzukizuna.

Lege honetan xedatutakoa urratzearen erantzukizuna arau haustea egiten duenarena izango 
da zuzenean.

Arau haustea egiten duen ibilgailuaren jabeak edo errentariak, behar bezala agintzen zaio-
nean, arau haustearen erantzulea den gidaria modu sinesgarrian identifikatu beharko du. Be-
tebehar hori betetzen ez badu, prozedura izapide egokian, 300 euroko isuna ezarriko zaio, arau 
hauste larri baten egile gisa.

Azken xedapen bakarra

Ordenantza hau indarrean egongo da ordenantzaren testu osoa ALHAOn argitaratu eta hu-
rrengo egunetik aurrera, eta indarrean jarraituko du espresuki aldatu edo indargabetzen den arte.

Gaubea, 2024ko urriaren 7a

Alkate-lehendakaria
GORKA SALAZAR SENSO

